
Konsep mengenai konflik telah menjadi objek analisis dalam
pelbagai bidang kajian terutama dalam proses membuat
keputusan dalam organisasi. Konflik telah dipertimbangkan
sebagai satu elemen yang boleh menjadi agen perubahan dan
telah berevolusi dalam firma dalaman terutama dalam aspek
bukan sahaja kerja dalam kumpulan tetapi juga hubungan antara
mereka (Montoya-Weiss et al, 2001). 

Oleh itu, konflik akan menjadikan dinamik antara ahli dalam
organisasi dalam kerja berpasukan berubah dan konfrontasi
akan berlaku apabila minat individu dalam organisasi berbeza
walaupun terdapat situasi di mana objektif umum perlu dicapai
dalam organisasi (Desivilya dan Eizen, 2005). Satu daripada
situasi ini merujuk kepada pembangunan projek perniagaan
terbaru (Gonza’lez-Alvarez dan Nieto-Antolı, 2005). Dalam
konteks ini, konsep keusahawanan telah menjadi objek yang
istimewa dalam pengurusan konflik (Carter, 2004).
Keusahawanan adalah suatu konsep yang luas yang boleh
digunakan kepada situasi yang terdesak dan digunakan dalam
pelbagai faktor sosio ekonomi (Krueger et al, 2000). Karya
terdahulu telah memberi perhatian khusus terhadap sikap
usahawan sebagai indikator yang paling berkesan dalam
menguruskan konflik. 
. 
Penggunaan simulator dalam bidang pengurusan terutama dalam
latihan membuat keputusan dalam firma adalah dikembangkan
dengan meluas dalam bidang pengajaran universiti terutama
dalam sekolah perniagaan (Moratis et al, 2006). Firma juga
semakin menggunakan simulato, menggunakan mereka bukan
sahaja dalam proses membuat keputusan secara dalaman tetapi
juga dalam latihan dalam para pengurus mereka. 

Kemahiran keusahawanan dan sikap boleh dilatih melalui
pengalaman simulasi perniagaan. Banyak kajian yang mengkaji
mengenai keberkesanan simulator dalam proses pengajaran
pembelajaran telah menunjukkan hasil yang memberangsangkan
di mana para pelajar telah menunjukkan tahap perkembangan
yang positif terutama dalam motivasi, prestasi mahupun
pengurusan konflik (Arbaugh, 2000; Rulke dan Galaskiewicz,
2000; Rachman-Moore dan Kenett, 2006). Simulator perniagaan
ini memainkan peranan yang penting mengikut darjah
persaingan, dinamik dan inovatif. 

Ulasan karya mengenai pengurusan konflik telah mengenal pasti
beberapa jenis tingkah laku yang ditunjukkan oleh sesetengah
individu dalam kerja berpasukan semasa menguruskan konflik.
(Arias-Aranda dan Molina-Ferna´ndez, 2002).  Ada lima jenis
pengurusan konflik yang digariskan semasa menguruskan konflik
dan yang boleh menerangkan pengurusan konflik dalam kerja
berpasukan di sesebuah organisasi, mengelak, menampung,
bersaing, berkolaborasi dan berkompromi. Individu dengan
tingkahlaku yang kompetitif dalam konflik akan menunjukkan
tingkahlaku yang sentiasa mengkritik pihak yang berlawanan
minat dengannya, menggunakan ancaman untuk mendapatkan
lebihan dan mempertahankan minat sendiri di bawah rangka
persaingan, memberitahu maklumat berkaitan dengan strategi
mengenai diri sendiri dan mencadangkan beberapa
kemungkinan tindakan untuk diambil berdasarkan pandangan
sendiri dalam menguruskan konlik. 

Sebaliknya, mereka yang mengelakkan konflik cenderung untuk
mengelakkan sebarang sumber konfrontasi dalam konflik itu
sendiri. Mereka yang cenderung untuk berkolaborasi semasa
pengurusan konflik akan bekerjasama dan menunjukkan
tingkahlaku untuk berkolaborasi untuk menyelesaikan konflik di
samping mengekalkan dan memperbaiki hubungan dengan ahli
dalam pasukan dengan mempertimbangkan minat semua ahli.
Tingkahlaku yang boleh berkompromi pula adalah dicirikan
dengan satu analisis yang mendalam mengenai jawatan diri
sendiri dan orang lain dalam menguruskan konflik supaya satu
penyelesaian yang terbaik untuk semua dan memuaskan hati
semua orang dapat diambil. 

Mereka yang bersikap menampung pula biasanya dipengaruhi
oleh keinginan untuk mencapai matlmat organiasi dan cenderung
untuk mengikut penyelesaian yang telah dipersetujui oleh pasukan
dan bukan berdasarkan minat mereka sendiri. Ada kajian yang
mengkaji mengenai peserta dalam simulasi perniagaan berkaitan
dengan mod pengurusan konflik dan ini adalah asas dalam
menganalisis sama ada peserta dalam simulasi perniagaan ini
mengalami dan terlibat dalam mod pengurusan konflik ke arah
corak kompromi atau kolaborasi yang boleh menjana kemahiran
penting untuk seorang usahawan apabila mengendalikan
kontroversi dengan pemegang saham lain dalam syarikat
(Montoya-Weiss et al 2001). 

Corak pengurusan konflik yang khusus adalah diikuti oleh
beberapa individu yang berbeza. Yang bersikap berkompromi
dan berkolaborasi dalam pengurusan konflik melibatkan
penglibatan dalam konflik itu sendiri dalam pasukan manakala
yang bersikap mengelak dan bersikap menampung serta bersikap
bersaing adalah tindakbalas sama ada untuk melarikan diri
daripada konflik atau melibatkan kriteria peribadi dalam
persetujuan dengan pelbagai kemungkinan dalam kerja
berpasukan. Sebagai tambahan, mereka yang bersikap
mengelak, menampung dan bersaing ini cenderung untuk
menghancurkan hubungan kerana mereka tidak mengambil
maklum dengan pertimbangan individu lain dalam membuat
keputusan berbanding dengan mereka yang bersikap
berkompromi dan berkolaborasi yang akan mempertimbangkan
kesemua pertimbangan individu lain dalam pasukan mereka
semasa menguruskan konflik dan membuat resolusi mengenainya. 

Sebagai kesimpulan, ada beberapa corak pengurusan konflik
yang perlu dipelajari oleh usahawan dan usahawan perlu memilih
corak konflik yang dapat memberi manfaat umum kepada
kesemua ahli dalam pasukan perniagaannya supaya perniagaan
menjadi maju dan pekerja kekal memantapkan syarikat. 

